Pas diminta amal

9 DEC

KUALA LUMPUR, Isnin -
disaran mengamalkan persai-
ngan politik secara sihat dan
tidak menggunakan agama
untuk mendapat kelebihan
sehingga menyebabkan umat
Islam berpecah.

Parti itu juga diminta ber-
kompromi dengan Umno un-
tuk memupuk perpaduan
ummah demi kepentingan
umat Islam keseluruhannya.

Naib Presiden Umno, Datuk
Seri Najib Razak, berkata tin-
dakan menggunakan agama

o

hanya menyebabkan umat Is-
lam berpecah hingga akhirnya
melemahkan seluruh umat.
“Politik tidak patut dicam-
pur aduk dengan soal akidah.
Pelanggaran batasan ini ha-
nya akan membawa akibat
yang buruk,” katanya ketika
dihubungi di sini, hari ini.
Najib mengulas kepyataan
Perdana Menteri, Datuk Seri
Dr Mahathir Mohamad, sema-
lam bahawa perpaduan umat
Islam di negara ini semakin
meruncing sedangkan Malay-

sia diharapkan menjadi negara
Islam contoh.

Dr Mahathir berkata, umat
Islam kini berpecah sehingga
ada yang sanggup mengkafir-
kan orang lain, melempar fit-
nah dan mengajar anak kecil
supaya membenci kerajaan
dan pemimpin negara.

Najib yang juga Menteri
Pertahanan berkata, kerajaan
akan terus memberi penera-
ngan kepada umat Islam su-
paya soal perpaduan ummah
diberi keutamaan selain mem-

pergiatkan penguatkuasaan
peraturan melarang tempat
beribadah digunakan untuk
tujuan politik.

“Semua umat Islam terma-
suk ulamak dan majlis agama
juga perlu sama-sama berusa-
ha memupuk perpaduan um-
mah,” katanya.

Yang Dipertua Yayasan Dak-
wah Islamiah Malaysia (Yadim),
Datuk Nakhaie Ahmad, berkata
Pas perlu berkerjasam dengan
Umno demi kepentingan umat
Islam.

politik sihat demi perpaduan

“Jika Pas sanggup berkom-
promi dengan DAP iaitu parti
bukan Islam, maka tidak ada
sebab mengapa ia tidak bo-
leh berkompromi dengan
Umno yang sama-sama ber-
juang untuk Islam,” katanya.

Nakhaie berkata, semua pi-
hak terutamanya ahli politik
perlu insaf dan tidak meng-
gunakan agama semata-mata
untuk meraih sokongan tanpa
memikirkan kesan buruk yang
akan dihadapi bila perpaduan
sudah hancur.



